MINUTI

KAMRA TAD-DEPUTATI

IL-ĦDAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 46

It-Tnejn, 16 ta’ Lulju 2012
Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fl-4:14 p.m. 

L-Onor. Charles Mangion, President tal-Kumitat, ippreseda.

PREŻENTI

L-Onor. Tonio Fenech (Ministru tal-Finanzi, l-Ekonomija u Investiment), l-Onor. Frederick Azzopardi (sostitut); l-Onor. Leo Brincat (sostitut); l-Onor. Karl Gouder (sostitut); u l-Onor. Joe Mizzi (sostitut) kienu preżenti.

Preżenti wkoll kien hemm is-Sur Anthony Mifsud, Awditur Ġenerali, is-Sur Charles Deguara, Deputat Awditur Ġenerali u uffiċjali oħra mill-Uffiċċju Nazzjonali tal-Verifika.

TALBA

Iċ-Chairman qal it-talba.

MINUTI

Il-Minuti tal-Laqgħa Nru. 45 li saret fis-26 ta’ Ġunju, 2012, ġew konfermati. 

SMIGĦ TAX-XHIEDA IN KONNESSJONI MAL-BOARD OF INQUIRY INTO THE ALLEGED IRREGULAR DISPOSAL OF THE CHEMICAL ‘MERCAPTAN’ BY ENEMALTA CORPORATION REPORT, DECEMBER 2011”. 
Iċ-Chairman beda biex spjega kif kien se jsir is-smigħ tax-xhieda mill-Kumitat, jiġifieri li:

(i) il-lista tax-xiehda kienet ġiet maqbula bejn il-Membri tal-Kumitat; 

(ii) ix-xiehda kienu se jinġiebu quddiem il-Kumitat wieħed wieħed; 

(iii) kull xhud kien se jieħu ġurament jew jagħmel dikjarazzjoni qabel jagħti x-xiehda tiegħu; u 

(iv) ix-xiehda kienet ingħatatilhom kopja tal-Guide for Witnesses appearing before the Public Accounts Committee of the House of Representatives.   

Dawn il-persuni taw ix-xiehda tagħhom bil-ġurament quddiem il-Kumitat:

i. Is-Sur Michael Sant, Unit Manager (Environmental Permitting & Industry), MEPA;
ii. L-Avukat Ian Stafrace, Chief Executive Officer, MEPA ;
iii. Is-Sur Francis Attard, Direttur Ġenerali fid-Dipartiment tal-Kuntratti;
iv. Is-Sur Francis Darmanin, ex Procurement Manager, Enemalta;
v. Is-Sur Ivan Bonello,  Procurement Manager, Enemalta;
vi. Is-Sur Anthony Bonello, Chief Human Resources and Corporate Services Officer, Enemalta;
vii. Is-Sur Godfrey Scicluna, Deputy Chief Financial Officer Petroleum, Enemalta; 
viii. Is-Sur Antoine S. Galea, Chief Financial Officer, Enemalta; u
ix. L-Inġinier Alex Tranter, ex Chairman, Enemalta.
Issejħu wkoll sabiex jirrispondu għad-domandi tal-Membri tal-Kumitat, l-Inġinier Philip Schembri, l-Avukat Leonard Caruana u s-Sinj. Nadia Demarco, Chairman u Membri tal-Bord ta’ Inkjesta rispettivament.  Is-Sur John Aquilina u s-Sur Edward Xuereb, Deputy Chairman u Membru tal-Bord ta’ Inkjesta rispettivament, kienu skużati peress li kienu jinsabu msefrin.
Bħala parti mix-xiehda tiegħu, is-Sur Michael Sant, Unit Manager – Environmental Permitting & Industry tal-MEPA ippreżenta lill-Kumitat kopja tad-dokumenti li kienu ġew ippreżentati lill-Bord ta’ Inkjesta.

Iċ-Chairman, skont is-setgħat mogħtija mill-Ordinanza dwar il-Privileġġi u s-Setgħat tal-Kamra tad-Deputati u mill-Ordnijiet Permanenti tal-Kamra, ta dawn l-istruzzjonijiet:

i) fuq talba tal-Onor. Joe Mizzi, l-Inġinier Philip Schembri, Chairman tal-Bord ta’ Inkjesta kellu jiċċekkja mad-dokumenti li kellu għad-dispożizzjoni tiegħu u jirrapporta lura lill-Kumitat fil-laqgħa li jmiss dwar jekk il-kontenut tal-quotations li kienu ntalbu għad-disposal tal-mercaptan kenux ivarjaw minn waħda għall-oħra;

Fis-6:08 p.m. il-Kumitat kien sospiż u rriżuma fis-6:34 p.m.

ii) fuq talba tal-Onor. Joe Mizzi u in vista ta’ dak li ntqal fix-xhieda tiegħu, is-Sur Antoine S. Galea, Chief Financial Officer Enemalta, kien mitlub jivverifika u jipproduċi dokumenti li juru jekk it-tender li kienet ingħatat oriġinarjament kenitx għall-LPG imħallat diġà bil-mercaptan u jekk kienx hemm xi konsenja fejn is-supplier kien qal li kien qed isibha diffiċli biex iħalltu u allura kien se jibgħat l-LPG għalih u l-mercaptan għalih u min kien li aċċetta dan it-tibdil fil-kundizzjonijiet tat-tender; u 
iii) fuq talba tal-Onor. Leo Brincat u in vista tax-xiehda tal-Inġinier Alex Tranter, Iċ-Chief Human Resources Manager tal-Korporazzjoni Enemalta kellu jiġi mitlub jagħti informazzjoni dwar kemm kien hemm sejħiet formali għall-mili tal-kariga ta’ internal auditor mal-istess Korporazzjoni Enemalta bejn l-2007 u llum u meta saru dawn is-sejħiet. 

Kien hemm qbil li s-Sur Pierre Carabott ma jissejjħax sabiex jixhed quddiem il-Kumitat fil-laqgħa ta’ għada u li x-xhieda kollha jiġu msejħa jixhdu fl-4:00p.m.

Fit-7:50 p.m. iċ-Chairman aġġorna l-Kumitat għat-Tlieta, 17 ta’ Lulju 2012, fl-4:00p.m. bl-istess aġenda.

